
เลือง เน ปอน แต อํา เทิจ



เมบ็ย อุ มา แจล พะเจา อู 

แพยก อ็อห คับ อับบาฮัม   

พะเจา และ ลอง ออย แจ็ย 

อับบาฮัม แค็ย นํา ลัก 

อิดซะอัค เลีย พะเจา ควะ?



พะเจา ซัง อับบาฮัม แค็ย “ซับ อิดซะอัค 

ควัน มัห เมบิล เคิม ทวาย นํา 

โอน เอิญ”  เน เปน เลือง 

ญาก ซะ เละ  ญอน 

อับบาฮัม ลัก ควันอัหคย็อง 

มา ล็อง เอ็ห ออ ซะ เละ 



แต อับบาฮัม ละ แจ็ย   

นํา ปง กํา พะเจา ญะ นํา แอ็ย บอ กูดแจ็ย   

นํา กา ล็อห เจ็น ตา งกย็อห และ จัก 

ตา นวาง ตี พะเจา ดวัห อับบาฮัม ซับ 

อิดซะอคั คบั ลูกนอง 

จัก เติง เปย ล็อง 



วาล และ จัก อับบาฮัม เกด โอด และ ซับ 

กูจ แอง พิที เมบิล เคิม ทวาย   

นํา เมบ็ย กํากึด อัง 

ตาม ตี พะเจา ซัง 



เญิม อัห มืล จัก ปอน แพะ งิ ลวจ 

อัห กา ญัวห และ โพยว ตา นวาง 

นัน   อับบาฮัม กา ดวัห ลูกนอง เปย 

ล็อง นัน แค็ย “ปา เปย ล็อง เติบ 

อุ แต็ห เนอะ



เอิญ คับ ควัน และ จัก ตา นวาง 

นัน และ นมัดซะกาน พะเจา  

ลวจ ลวจ เอียะ และ เล็ห และ ปา”  

อิดซะอคั กา ตอล โอด   

อับบาฮัม กอง กวะ คับ แนดง



อิดซะอคั ซวน ออย อับบาฮัม แค็ย 

“ควัน แกะ ตี และ เมบิล เคิม ทวาย อุ 

คะนา?”  อับบาฮัม กา ทวาล แค็ย 

“พะเจา เตียม ควัน แกะ ละ โอน ลวจ”



เญิม เมบียล เปย ล็อง เล็ห โพยว ตา ตี พะเจา

ดวัห ละ  อับบาฮัม กา แอง ตี เคิม ทวาย  

นํา แตล โอด และ กูจ แอง ตี เมบิล 

เคิม ทวาย โอน พะเจา



อับบาฮัม เกย แอง 

ตี เคิม ทวาย ละ แซะ ตี   

แต ตี เคิม ทวาย เน เปน ตี 

แอง ญาก ตี ซุด เติง มด ตี 

นํา เกย แอง เล็ห



อับบาฮัม มัด อิดซะอัค  ควัน ตี นํา ลัก  

พยะ ละ ตา กอง โอด ตี เคิม ทวาย   

อับบาฮัม และ ทวาย อิดซะอัค 

ควันอัหคย็อง ล็อง ตํานา ซะ เละ โอะ?



แมน เลือง ซะ เละ!

อับบาฮัม กา ยือ ที ก็อง 

แนดง และ แซด ควันอัหคย็อง   

ฮัวแจ็ย อับบาฮัม และ มุน ญ็อย 

แต นํา ควะ ปง กํา พะเจา 



“ญัง!” เนซียง 

ทูดซะวัน เอ็ห 

พะเจา กยอ แค็ย 

“เญิม นวะ เน เอิญ 

เมิจ จํา เวะ แค็ย มัห 

เกงแจ็ย พะเจา  

มัห แอ็ย ซะดาย 

ควันอัหคย็อง มา 

ล็อง เอ็ห มัห”



อับบาฮัม เมิจ แกะ นัง เอา มา นัง อุ ตา 

เกาลํา   นาํ อีด ทัล อิดซะอัค กา เอิด แกะ 

นัง นัน เล็ห เปน เคือง เคิม ทวาย 

แตน อิดซะอัค   อิดซะอัค กึด 

แค็ย พะเจา เตียม ละ โอน งกัด ตี 

เอา นํา อู ละ 

ซะ เละ



เญิม อับบาฮัม คับ อิดซะอัค นมัดซะกาน พะเจา อุ  กา เมบ็ย 

ทูดซะวัน เอ็ห พะเจา อู แค็ย “ควันญะ คับ คยัม มด โลก เน กา 

ปอน ลับ กานอวยพอน ญอน มัห ปง กํา 

พะเจา”   มา งิ เปด พะเยซู เล็ห เกิด ตา 

เจียจาด อับบาฮัม 



อับบาฮัม คับ อิดซะอัค วัล ตา เจียง   

ลวจมานัน แอ็ย อิง เดอ   

อับบาฮัม คับ อิดซะอัค กา เบม็ย เลือง ตุกแจ็ย ญอน ซาลา  

เม อิดซะอัค เปล   



โปน งานซบ ลวจ   

อับบาฮัม กา แจ็ย ลูกนอง ตี 

เกง อ็อห จัก และ ยัห โอน อดิซะอัค 

ลูกนอง นํา นัน กา จัก ตา งวัล เพม ตี ควน 

ญาย อับบาฮัม อุ



ลูกนอง นัน กา อะทิทาน คยอ พะเจา อวยพอน “คยอ จี ควัน 

มอน ตี โอน ออก อูด เปน ล็อง ตี พะเจา เตียม โอน อิดซะอัค”  

ลวจมานัน กา เมบ็ย ควัน มอน จือ เลเบคา เอิด ออก โอน อูด   

ลูกนอง นัน กึด แค็ย พะเจา ทวาล กําอะทิทาน เอ็ห นํา ลวจ   

เลเบคา เปน ควน ญาย อับบาฮัม



เลเบคา กา พยะ คอบคัว ออ จัก แตงงาน คับ อิดซะอัค   

อิดซะอคั ลัก เลเบคา ซะ เละ ญอน เลเบคา อัง จี อิดซะอัค 

แอ็ย งอม และ เม



พะเจา ลองแจ็ย อับบาฮัม

เลือง เน เล็ห เจ็น ตา พะคัมพี 

ปะทมมะกาน 22 – 24

“กําอู พะเจา ซอง ลวง ละ เมิจ คับ โอน กํากึด

คยัม ทํามะดา”   ซะดุดี 119:130



5 60

ตอนซุด



พะคัมพี ดวัห เลือง พะเจา ตี เลาะ พะเจา ตี แอง โลก โซะ จี แอ เมิจ จํา ออ 

พะเจา เมิจ จํา แค็ย แอ อัง อีนา แอ็ย เลาะ แซะ บยึ พะเจา แค็ย ตี แอ อัง นัน เปน 

บาป เญิม แอ เมบ็ย บาป แอ กา เปล แต พะเจา ลัก แอ ซะเละ นํา โอน ควันอัหคย็อง 

ออ มา ล็อง จือ พะเยซู เล็ห เปล ตา ลํากางเคน ลับ โตด บาป แตน แอ จู ล็อง แต 

เญิม เปล ลวจ พะเยซู ลบ ลีด เล็ห! ทา แอ เจือ พะเยซู คับ อะทิทาน อู จือ นํา คยอ จี 

นํา ญกโตด บาป เติง มด ตี แอ อัง พะเยซู กา ญกโตด โอน แอ คับ นํา กา 

เล็ห อุ คับ แอ! แอ กา เมบ็ย ซีวิด อุ คับ พะเยซู ซุด เจ็น จัก 

ทา แอ เจือ แค็ย เลือง เน เมบ็ย ซะเละ แอ อะทิทาน คับ พะเจา อังงกัดเน 

“พะเยซู ตี ลัก เอิญ เจือ แค็ย มัห เปน พะเจา เล็ห เปน คยัม ตา โลก เน เปล แตน 

บาป เอิญ เญิม มา นวะ เน มัห เมบ็ย ซีวิด อุ คยอ เจิน มัห กูด เล็ห ตา ซีวิด เอิญ 

คับ คยอ ญกโตด บาป เติง มด เอ็ห เอิญ ละ เอิญ เมบ็ย ซีวิด แมะ คับ งิ แมะ 

เอิญ และ ปอน จัก อุ คับ มัห ตา ซะวัน ซุด เจ็น จัก คยอ จวย เอิญ ละ 

จี ปง กํา มัห เปน ควัน มัห เต็ก ลวง มัห อาเมน”

อาน พะคัมพี อะทิทาน คับ พะเจา จู งิ!   ยอน 3:16

